
GO BOA GA GA KERESETE
(199)

Ke bone go tla ga Morena. Ke utlwile pitso ya gaagwe jaaka modumo wa lonaka le jaaka lentswe la moengele-mogolo. Le lefatshe lotlhe le ne la tsikinyega, la tlhatsa go tswa mabitleng batho ba ba suleng ba ipaakantse Modimong go tla go kopana le Morena wa bone mo moyeng. Go ne go utlwala e kete modumo wa manaka a opa o tsweletse diura, nako yotlhe eo lefatshe le lewatle di tlhatsa baswi ba tsone. Morena Jesu Keresete o ne a eme mo godimo ga maru ka diaparo tsa molelo, a bogetse tiragalo yotlhe e ntlentle eno. 

Ka utlwa modumo wa manaka gape. Ga ke ntse ke lebile , ka bona batho ba ba neng ba phela ba setse lefatsheng ba tlhatlhoga go ya go kopana le bone. Ka bona ba ba faloditsweng ka setlhabelo e kete dintlha tsa masedi a le dimilione tse di kopang felong ga kopano mo lefaufaung. Koo baengele ba ne ba ba neela diaparo tse di tshweutshweu o o tseneletseng, go apara. Go ne go le boitumelo le lethabo le le makatsang.

Baengele ba ne ba filwe tiro ya go tsamaisa tolamo ya tiragalo eno, ba bonala ba le gotlhe ba ntse ba neela ka tlhokomelo e e kgethegileng go ba ba tsogileng. 

(200)

Mebele e mesha e ne e neelwa go ba ba falotseng ka setlhabelo, mem ba fetoga ga ba feta lefaufaung.

Boitumelo jo bogolo le lethabo di ne di tletse mo magodimong, le baengele ba opela ba re, ‘‘a go nne kgalalelo go kgosi ya dikgosi!’’

Godimo magodimomg ke ne ke lebile mmele o mogolo wa semowa- e ne e le mmele wa ga Keresete. Mmele o o ne o robetse ka mokotla mo bolaong, madi a rotha go tswa go one go wela lefatsheng. Ke ne ka itse gore ke one mmele o o neng o bolailwe wa Morena wa rona. Mmele o o ne wa gola wa gola go fitlha o tletse magodimong. Ke fa go tsena le go tswa mmeleng o, dimilione tsa batho ba ba faloditsweng ka setlhabelo.
Ka ne ka leba ka kgakgamalo fa batho ba palamela go tsena ka mmele ba o tlatsa, go simolola ka maoto kwa tlase, ba fetela go tsamaya ka maoto go tlhatlhoga, ba feta ka matsogo, mala, pelo le tlhogo. Fa e setse e tletse, ka lemoga ga e tletse ka banna le basadi  go tswa mefuteng yotlhe ya merafe ya batho, le ya dipuo tse di farologaneng mo lefatsheng. Ka lentswe le le maatla ba rorisa Morena. 

Dimilione di ne di dutse mo pele ga setulo sa bogosi, ka bona le baengele ba tlisa dibuka tseo mo go tsone dikatlholo di ne di tlile go balwa. Go ne go nale setulo sa kutlwelobotlhoko , mme le merokotso e ne e neelwa ba le bantsi.

(201)

Ya re ke santse ke lebile seno, ka bona lefifi le aparela sefatlhego sa lefatshe, mme masomosomo a madimone a tletse gotlhe. Mewa ya bosula e e bontsi jo bo sa balegeng e ne e gololetswe lefatsheng go tswa kgolegelong ya yone, ya gasagana gotlhe mo lefatsheng. Ka utlwa Morena a re, ‘‘itshwareng ditlhogo ka matsogo, matlhotlha pelo a etla, badudi ba lefatshe, ka jaanong satane o gorogile go tla go dula magareng a lona.’’

Ke ne ka bona sebata se se bifileng se tlhatsetsa botlhole jwa sone gotlhe mo lefatsheng. Molete wa molelo o ne wa tsikinyega ka mabifi a one, mme go tswa khuting e e senang phelelo ga tswa motshitshi wa dipobiwa tsa bosula di ntshofatsa lefatshe ka mokgwa o di neng di le dintsi ka teng. Banna le basadi ba ne ba siela dithabaneng, magageng le dithabeng, ba lela. Mme ga nna le dintwa mo lefatsheng, le leuba le loso.

Pheletsong ka bona go tla dipitse tsa molelo le makoloi a dipitse mo magodimong. Lefatshe le ne la thothomela, le letsatsi la fetoga go nna khibidu go tshwana le madi. Moengele a re, ‘‘reetsang, lefatshe, Kgosi e etla!’’

Ka nnete lefaufaung ga tlhagelela Kgosi ya dikgosi le Morena wa barena, a nale badumedi ba dingwaga tsotlhe tse di fapaaneng, ba apere bosweu jo bo tseneletseng. Ka gopola gore matlho otlhe a tla mmona le lengwele lengwe le lengwe le tla koba fa pele ga gaagwe.

(202)

Ke fa baengele ba ntsha ditshaka tsa bone tsa go kotula ba kotula mmidi o o butswitseng-seo se supa pheletso ya nako ya lefatshe.

Morena Jesu a re, ‘‘sokologang lo pholoswe, ka bogosi jwa Modimo bo atametse. Dikeletso tsa me le Lefoko la me di tla diragatswa. Baakanyang tsela ya Morena.’’

Ke bo ke nagana kere, le gone re tshwanetse go ratana. Re tshwanetse go tsepama mo nneteng le go bontsha tsela re ruta bana ba rona leseding la Keresete yoo atametseng go goroga. Ka tota Kgosi e etla, go sa belaetse!  

